
01-06-2017 UPA 2017/79 

 

______________________ 

UPA 2017/79 

AN – Suliap normua: 2017 - 10224 

 
 
Inatsisartut aalajangiiffigisassaattut siunnersuutigineqarpoq, Naalakkersuisut ukioq 2017 

naatinnagu kaajallaasitamik nutaamik atulersitsissasut pisortat pisiortortarnerat pillugu, 

tassanilu aamma kiffartuussinerit ilanngullugit naleqqussarneqarnissaa, siunertaralugu 

neqerooruteqartitsisarnermut inatsisissamut tunngavissiinissaq eqqarsaatigalugu, soorlu 

tamanna Inatsisartut UPA2015/118-imi akuersaarneqarneratigut pisussanngortinneqartoq 

(Inatsisartunut ilaasortaq Inatsisartut Mala Høy Kúko, Atassut) 

 
Akissuteqaat 

(Aningaasaqarnermut Akileraartarnermullu Naalakkersuisoq) 

 

Aappassaaneerinninneq 

Naalakkersuisut sinnerlugit Inuussutissarsiornermut Aatsitassanullu Ataatsimiititaliaq 

isumaliutissiissusiaanut qutsavigaara.  

 

Inuussutissarsiornermut Aatsitassanullu Ataatsimiititaliami amerlanerussuteqartut 

Naalakkersuisut allannguutissatut siunnersuutaata akuerineqarnissaannik inassuteqartut, 

Naalakkersuisut maluginiarpaat. 

 

Tamatuma kingorna pisiortortarnermut neqeroortarnermullu kaajallaasitassami maleruagassanik 

pisiortortarnermi najukkani aallaaveqartumik sapinngisamik annertunerpaamik atuisarnissap 

qulakkeernissaa Naalakkersuisut isumagissavaat. Tamanna assersuutigalugu ilaatigut 

isumaginnittussanngortitsinermi toqqammavittut isumaqatigiissumiluunniit ima piumasaqarnikkut 

pisinnaavoq: 

 

1) Kalaallit Nunaaniittumik ikiorteqartitsineq, tassunga ilanngullugu toqqorsivimmit il.il. 

nassiussinermi piffissaq, 

2) aggersaanermi piffissaliineq, piffimiittoqarnissaanik piumasaqarfiusoq, 

3) kalaallit oqaasiinik piginnaasaqarneq, 

4) ilinniartoqarsinnaanermik il.il. ammaassineq  

 

Ataatsimiititaliap oqaatigIsai innersuussutaalu allat Naalakkersuisut tusaatissatut tiguaat, suliallu 

ingerlanneqarnerani ilaatissallugit.  

 

 


